
Sahibə Qafarova  Əlcəzairdə
Milli Məclisin Sədri Sahibə Qafarova Əlcəzair Xalq 

Demokratik Respublikasına işgüzar səfəri çərçivəsində bu 
ölkənin Milli Xalq Assambleyasının sədri İbrahim Bouğali 
ilə görüşüb. 

İ.Bouğali qonağı sa-
lamlayaraq, ölkələrimiz və 
parlamentlərimiz arasın-
da mövcud olan əlaqələrin 
məmnunluq doğurduğunu bil-
dirib və  Azərbaycan Prezi-
denti İlham Əliyevin ötən ilin 
noyabrında Ərəb Dövlətləri 
Liqasının 31-ci Zirvə toplantı-
sında iştirak etmək məqsədilə 
bu ölkəyə səfər etdiyini xatır-
ladaraq, bu səfərin ölkələrimiz 
arasında münasibətlərin daha da 
gücləndirilməsinə mühüm töhfə 
verəcəyini vurğulayıb. 

O, həmçinin, özünün 2022-
ci ilin iyun ayında Qoşulma-
ma Hərəkatının Parlament 
Şəbəkəsinin birinci konfran-
sında iştirak etmək məqsədilə 
Azərbaycana səfər etdiyini 
qeyd edib və Azərbaycanın  
nailiyyətlərindən, inki-
şaf səviyyəsindən müsbət 
təəssüratlar aldığını bildirib.  
Parlamentin  Sədri Azərbaycanla 
Əlcəzairi ənənəvi dostluq telləri 

və ortaq dəyərlər bağladığını 
qeyd edib. 

İ. Bouğali daha sonra xa-
tırladıb ki, gələn il iki ölkə 
arasında diplomatik əlaqələrin 
qurulmasının 30 ili tamam ola-
caq. O, Azərbaycan Prezidenti 
İlham Əliyevin Əlcəzair Xalq 
Demokratik Respublikasına 
səfərinin dost ölkələrimiz ara-
sında əlaqələrin inkişafında 
mühüm mərhələ olduğunu vur-
ğulayaraq bildirib ki, qarşılıqlı 
münasibətləri daha da inkişaf 
etdirmək üçün böyük potensial 
mövcuddur. 

S. Qafarova  Azərbaycan–
Əlcəzair  arasında münasi-
bətlərin mühüm bir istiqamətini 
parlamentlərimiz arasın-
da əlaqələrin  təşkil etdiyini 
diqqətə çatdırıb.  Parlament-
lərimiz beynəlxalq parla-
ment təşkilatlarında da uğurla 
əməkdaşlıq edirlər və qanunve-
rici orqanlarımız arasında qar-

şılıqlı dəstək mövcuddur. Bütün 
bunlar sülh və təhlükəsizliyə, 
həmrəyliyə xidmət edir. 

Sahibə xanım bir neçə 
gün əvvəl – yanvarın 27-də 
Azərbaycan Respublikasının 
İran İslam Respublikasındakı 
səfirliyinə qarşı törədilmiş terror 
aktı haqqında məlumat verib və 
qeyd edib ki, bir çox ölkələr bu 
hadisəni kəskin şəkildə qınayıb-
lar. 

Milli Məclisin Sədri 
Azərbaycan Prezidentinin 
təşəbbüsü ilə yaradılan Qo-
şulmama Hərəkatının Parla-
ment Şəbəkəsinin fəaliyyəti, 
bu platformanın qarşısında 

duran vəzifələr haqqında da 
geniş məlumat verib. O, Parla-
ment Şəbəkəsinin Bəhreyndə 
keçiriləcək növbəti konfransın-
da bu əməkdaşlıq çərçivəsinin 
institusional inkişafı baxı-
mından mühüm məsələlərin 
müzakirəsinin nəzərdə tutuldu-
ğunu qeyd edərək, bu platfor-
ma çərçivəsində əməkdaşlığın 
önəmini diqqətə çatdırıb. 

***
Milli Məclisin Sədri Sahibə 

Qafarova  səfər çərçivəsində 
Malayziya Parlamentinin 
Nümayəndələr Palatasının sədri 
Cohari Abdul  və Oman Sul-
tanlığının Şura Məclisinin sədri 

Şeyx Xalid bin Hilal Al Mavali 
ilə də görüşüb. Görüş zamanı  
bu cür platformaların ikitərəfli 
və çoxtərəfli əməkdaşlıq 
məsələlərini müzakirə etmək 
üçün gözəl fürsət olduğunu 
diqqətə çatdırıb. Parlamentin 
Sədri hər iki ölkənin parla-
ment sədri ilə görüşdə yanvarın 
27-də Azərbaycanın İrandakı 
səfirliyinə qarşı törədilmiş terror 
aktı barədə də məlumat verib.  

Malayziya Parlamenti-
nin Nümayəndələr Palatasının 
sədri Cohari Abdul ölkələrimiz 
və parlamentlərimiz arasında 
əməkdaşlıqdan məmnunluğunu 
bildirərək, əlaqələrin daha da 
inkişaf etdirilməsində ma-
raqlı olduqlarını bildirib. O, 
xüsusilə beynəlxalq parlament 
təşkilatlarında əməkdaşlıqdan 
danışaraq bildirib ki, Malayzi-
ya Azərbaycan parlamenti ilə 
münasibətlərə, həmçinin Qo-
şulmama Hərəkatı və onun Par-
lament Şəbəkəsində fəaliyyətə 
böyük əhəmiyyət verir. 

Əliqismət BƏDƏLOV,  
“Xalq qəzeti”

Azərbaycan Respublikası Nazirlər Kabinetinin Qərarı
№ 23      Bakı şəhəri, 27 yanvar 2023-cü il 
“Bakı şəhər Baş Səhiyyə İdarəsinin 

tabeliyində yaradılmış xüsusi ambulator tibb 
məntəqələrində yeni növ koronavirus (CO-
VID-19) infeksiyasına yoluxmuş xəstələrə 
ambulator-poliklinik yardım göstərən tibb 
işçilərinin əməkhaqlarına müddətli əlavənin 
müəyyən edilməsi barədə” Azərbaycan Res-
publikası Nazirlər Kabinetinin 2020-ci il 23 
iyul tarixli 262 nömrəli Qərarında dəyişiklik 
edilməsi haqqında

“Yeni növ koronavirus (COVID-19) infeksi-
yası ilə mübarizə tədbirlərində iştirak edən tibb 
işçilərinin sosial müdafiəsinin gücləndirilməsi 
haqqında” Azərbaycan Respublikası Prezi-
dentinin 2020-ci il 18 mart tarixli 1947 nömrəli 
Sərəncamının 2.1-ci bəndinə uyğun olaraq, 
Azərbaycan Respublikasının Nazirlər Kabineti 
qərara alır: 

“Bakı şəhər Baş Səhiyyə İdarəsinin 
tabeliyində yaradılmış xüsusi ambulator tibb 
məntəqələrində yeni növ koronavirus (CO-

VID-19) infeksiyasına yoluxmuş xəstələrə 
ambulator-poliklinik yardım göstərən tibb 
işçilərinin əməkhaqlarına müddətli əlavənin 
müəyyən edilməsi barədə” Azərbaycan Res-
publikası Nazirlər Kabinetinin 2020-ci il 23 iyul 
tarixli 262 nömrəli Qərarının (Azərbaycan Res-
publikasının Qanunvericilik Toplusu, 2020, № 
7, maddə 992, № 11, maddə 1404; 2021, № 
1, maddə 102, № 4, maddə 412, № 7, maddə 
883, № 8, maddə 963, № 10, maddə 1168, № 
12, maddə 1540; 2022, № 3, maddə 260, № 
4, maddə 418, № 6, maddə 667, № 8, maddə 
963, № 9, maddə 1094; Azərbaycan Respub-
likası Nazirlər Kabinetinin 2022-ci il 7 dekabr 
tarixli 433 nömrəli Qərarı) 2-ci hissəsində “yan-
varın 1-dək” sözləri “martın 1-dək” sözləri ilə 
əvəz edilsin.

Əli ƏSƏDOV, 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 24      Bakı şəhəri, 27 yanvar 2023-cü il 
“Azərbaycan Respublikası Dövlət 

Şəhərsalma və Arxitektura Komitəsinin kol-
legiyasının tərkibi haqqında” Azərbaycan 
Respublikası Nazirlər Kabinetinin 2009-
cu il 19 may tarixli 81 nömrəli Qərarında  
dəyişiklik edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikası Prezidentinin 
2007-ci il 9 noyabr tarixli 647 nömrəli Fərmanı 
ilə təsdiq edilmiş “Azərbaycan Respublikası-
nın Dövlət Şəhərsalma və Arxitektura Komitəsi 
haqqında Əsasnamə”nin 16-cı hissəsinə uyğun 
olaraq Azərbaycan Respublikasının Nazirlər 
Kabineti qərara alır:

“Azərbaycan Respublikası Dövlət 
Şəhərsalma və Arxitektura Komitəsinin kollegi-
yasının tərkibi haqqında” Azərbaycan Respub-
likası Nazirlər Kabinetinin 2009-cu il 19 may 
tarixli 81 nömrəli Qərarının (Azərbaycan Res-

publikasının Qanunvericilik Toplusu, 2009, № 
5, maddə 389; 2010, № 7, maddə 699; 2015, 
№ 12, maddə 1596; 2017, № 3, maddə 475; 
2018, № 9, maddə 1901; 2019, № 11, maddə 
1852) 1-ci hissəsinin “Kollegiyanın üzvləri:” 
bölməsindən “Azərbaycan Respublikası Dövlət 
Şəhərsalma və Arxitektura Komitəsinin Apa-
ratının Hüquq və daxili nəzarət şöbəsinin 
müdiri” abzası çıxarılsın və həmin bölməyə 
“Azərbaycan Respublikası Dövlət Şəhərsalma 
və Arxitektura Komitəsinin yanında Bakı Şəhər 
Memarlıq və Şəhərsalma Baş İdarəsinin rəisi” 
abzasından sonra “Azərbaycan Respublikası-
nın Dövlət Şəhərsalma və Arxitektura Komitəsi 
yanında Qarabağ Regional Memarlıq və 
Şəhərsalma Baş İdarəsinin rəisi” abzası əlavə 
edilsin.

Əli ƏSƏDOV, 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 25      Bakı şəhəri, 27 yanvar 2023-cü il 
“Azərbaycan Respublikası Kənd 

Təsərrüfatı Nazirliyinin kollegiyasının 
tərkibi haqqında” Azərbaycan Respub-
likası Nazirlər Kabinetinin 2015-ci il 5 
oktyabr tarixli 317 nömrəli Qərarında 
dəyişiklik edilməsi barədə

Azərbaycan Respublikası Konstitusi-
yasının 119-cu maddəsinin səkkizinci ab-
zasını rəhbər tutaraq, Azərbaycan Res-
publikası Prezidentinin 2005-ci il 20 aprel 
tarixli 226 nömrəli Fərmanı ilə təsdiq edil-
miş “Azərbaycan Respublikasının Kənd 
Təsərrüfatı Nazirliyi haqqında Əsasnamə”nin 
20-ci hissəsinə uyğun olaraq Azərbaycan 
Respublikasının Nazirlər Kabineti qərara 
alır:

“Azərbaycan Respublikası Kənd 

Təsərrüfatı Nazirliyinin kollegiyasının tərkibi 
haqqında” Azərbaycan Respublikası Nazirlər 
Kabinetinin 2015-ci il 5 oktyabr tarixli 317 
nömrəli Qərarının (Azərbaycan Respublika-
sının Qanunvericilik Toplusu, 2015, № 10, 
maddə 1231; 2018, № 7 (II kitab), maddə 
1656, № 8, maddə 1804; 2019, № 3, maddə 
563, № 5, maddə 971, № 12, maddə 2077; 
2021, № 5, maddə 514) 1-ci hissəsinin “Kol-
legiyanın üzvləri:” bölməsində “identifikasi-
yası” sözü “monitorinqi” sözü ilə əvəz edilsin 
və həmin bölməyə “hüquq” sözündən sonra 
“və icra intizamı” sözləri əlavə edilsin.

Əli ƏSƏDOV, 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 26      Bakı şəhəri, 27 yanvar 2023-cü il 
“Azərbaycan Respublikası Mədəniyyət 

Nazirliyinin kollegiyasının tərkibi haqqında” 
Azərbaycan Respublikası Nazirlər Kabineti-
nin 2018-ci il 12 sentyabr tarixli 386 nömrəli 
Qərarında dəyişiklik edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikası Prezidenti-
nin 2018-ci il 6 iyun tarixli 119 nömrəli Fərmanı 
ilə təsdiq edilmiş “Azərbaycan Respublikasının 
Mədəniyyət Nazirliyi haqqında Əsasnamə”nin 
5.10-cu bəndinə uyğun olaraq Azərbaycan 
Respublikasının Nazirlər Kabineti qərara alır:

“Azərbaycan Respublikası Mədəniyyət 

Nazirliyinin kollegiyasının tərkibi haqqında” 
Azərbaycan Respublikası Nazirlər Kabineti-
nin 2018-ci il 12 sentyabr tarixli 386 nömrəli 
Qərarının (Azərbaycan Respublikasının Qanun-
vericilik Toplusu, 2018, № 9, maddə 1914) 1-ci 
hissəsinin “Kollegiyanın üzvləri:” bölməsində 
“M.F.Axundzadə adına Azərbaycan Milli Ki-
tabxanasının direktoru.” sözləri “Azərbaycan 
Respublikası Kino Agentliyinin Baş direktoru.” 
sözləri ilə əvəz edilsin.

Əli ƏSƏDOV, 
Azərbaycan Respublikasının Baş naziri

№ 27      Bakı şəhəri, 27 yanvar 2023-cü il 
“Azərbaycan Respublikası Ekologiya və 

Təbii Sərvətlər Nazirliyinin kollegiyasının 
tərkibi haqqında” Azərbaycan Respublika-
sı  Nazirlər  Kabinetinin  2020-ci il 15 av-
qust tarixli 296 nömrəli Qərarında dəyişiklik 
edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikası Prezidenti-
nin 2020-ci il 27 mart tarixli 975 nömrəli Fərmanı 
ilə təsdiq edilmiş “Azərbaycan Respublikasının 
Ekologiya və Təbii Sərvətlər Nazirliyi haqqında 
Əsasnamə”nin 5.9-cu bəndinə uyğun olaraq 
Azərbaycan Respublikasının Nazirlər Kabineti 
qərara alır:

“Azərbaycan Respublikası Ekologiya və 
Təbii Sərvətlər Nazirliyinin kollegiyasının tərkibi 
haqqında” Azərbaycan Respublikası Nazirlər 
Kabinetinin 2020-ci il 15 avqust tarixli 296 
nömrəli Qərarında (Azərbaycan Respublikası-
nın Qanunvericilik Toplusu, 2020, № 8, maddə 
1113) aşağıdakı dəyişikliklər edilsin:

1.  1-ci hissədə “13” rəqəmləri “15” rəqəmləri 
ilə əvəz edilsin.

2. “Kollegiyanın üzvləri:” bölməsi aşağıdakı 
redaksiyada verilsin:

“Azərbaycan Respublikası ekologiya və 
təbii sərvətlər nazirinin müavinləri

Naxçıvan Muxtar Respublikasının ekologi-
ya və təbii sərvətlər naziri

Azərbaycan Respublikası Ekologiya və 
Təbii Sərvətlər Nazirliyi Aparatının rəhbəri

Azərbaycan Respublikası Ekologiya və 
Təbii Sərvətlər Nazirliyi Aparatının Ekoloji 
siyasət şöbəsinin müdiri

Azərbaycan Respublikası Ekologiya və 
Təbii Sərvətlər Nazirliyi Aparatının Hüquq və 
insan resursları şöbəsinin müdiri

Azərbaycan Respublikası Ekologiya və 
Təbii Sərvətlər Nazirliyi Aparatının Beynəlxalq 
əməkdaşlıq şöbəsinin müdiri

Azərbaycan Respublikası Ekologiya və 
Təbii Sərvətlər Nazirliyi Aparatının Maliyyə və 
iqtisadiyyat şöbəsinin müdiri

Azərbaycan Respublikası Ekologiya və 
Təbii Sərvətlər Nazirliyi Aparatının Ətraf mühi-
tin və təbii sərvətlərin idarə edilməsi şöbəsinin 
müdiri

Azərbaycan Respublikasının Ekologiya və 
Təbii Sərvətlər Nazirliyi yanında Milli Hidrome-
teorologiya Xidmətinin rəisi

Azərbaycan Respublikasının Ekologiya və 
Təbii Sərvətlər Nazirliyi yanında Dövlət Ekoloji 
Təhlükəsizlik Xidmətinin rəisi

Azərbaycan Respublikasının Ekologiya 
və Təbii Sərvətlər Nazirliyi yanında Bioloji 
Müxtəlifliyin Qorunması Xidmətinin rəisi

Azərbaycan Respublikasının Ekologiya və 
Təbii Sərvətlər Nazirliyi yanında Meşələrin İnki-
şafı Xidmətinin rəisi.”.

Əli ƏSƏDOV, 
Azərbaycan Respublikasının Baş naziri

Laçın-Xankəndi yolunda aksiya 51-ci gündür davam edir

Azərbaycan ərazilərində faydalı qazıntı mədənlərinin qanunsuz 
istismarının dayandırılmasını, “Qızılbulaq” və “Dəmirli” yataqlarında 
monitorinqin keçirilməsinə icazə verilməsini tələb edən azərbaycanlı 
ekofəalların Laçın-Xankəndi yolundakı aksiyası davam edir. 

Aksiyanın 51-ci günündə diqqət 
çəkən məqamlardan biri Azərbaycan 
dili ilə yanaşı, rus və ingilis dilində 
səsləndirilən şüarların, sərgilənən 
plakatların sayının artmasıdır. Ekoloji 

terrorun dayandırılmasını tələb edən 
şüar və plakatlarda Ermənistanın ço-
xillik qarətçilik və terrorçuluq siyasəti 
qəti şəkildə öz əksini tapmaqdadır.

Öz tələblərini ana dili ilə ya-

naşı, həm də beynəlxalq dillərdə 
səsləndirən aksiyaçılar bununla dünya 
ictimaiyyətinin baş verənlər haqqında 
daha asan və dolğun şəkildə məlumat 
almasını təmin etməyə çalışır. 

Aksiya ilə bağlı mühüm 
məqamlardan biri də dinc etirazla-
rın yüksək ruh yüksəkliyi ilə davam 
etməsidir. Hər günə yeni bir həvəs və 
mübarizə ruhu ilə başlayan aksiyaçı-
lar, tələbləri yerinə yetirilənə qədər 

geri çəkilməyəcəklərini bildiriblər. 
Ekofəallar qeyd edib ki, bu etiraz ak-
siyası sadəcə olaraq, Azərbaycanın 
deyil, bütün dünyanın ekoloji 
təhlükəsizliyinin təminatına xidmət 
edir və bu səbəbdən də ümumbəşəri 
əhəmiyyətə malikdir. 

Etirazçılar aksiyanın 51-ci günündə 
də humanist davranışları, köməyə eh-
tiyacı olan şəxslərə həssas və duyarlı 
münasibətləri ilə diqqət çəkiblər. Belə 
ki, Rusiya sülhməramlılarına məxsus 
avtomobillərin Laçın-Xankəndi yo-
lundan maneəsiz hərəkətinə şərait 
yaradan etirazçılar, Beynəlxalq Qı-
zıl Xaç Komitəsinə məxsus maşın-
ların da maneəsiz hərəkətini təmin 
etməkdədir. Akiyaçılar öz davranış-
ları, sülhməramlı kontingentin və 
Beynəlxalq Qızıl Xaç Komitəsinin 
nümayəndələrinin fəaliyyətinə yarat-
dıqları şəraitlə bir daha sübut ediblər 
ki, Xankəndinin blokadada olması ilə 
bağlı deyilənlər cəfəngiyyatdır və bu, 
növbəti erməni yalanından başqa bir 
şey deyil.

Seymur ƏLİYEV

Ekoaksiyanın gündəliyi

Qahirə – Bakı əməkdaşlığı 
Tərəflərin siyasi iradəsi yeni üfüqlər açır 

Misir Ərəb Respublikası Azərbaycanın Afrika 
qitəsindəki əsas tərəfdaşlarından biridir. Rəsmi Qahirə 
Azərbaycanın dövlət  müstəqilliyini  1991-ci il dekabrın 
26-da tanıyıb. 1992-ci il aprelin 4-də isə diplomatik 
münasibətlərin yaradılması haqqında Protokol imzalanıb. 
1993-cü ilin aprel ayında Misirin Bakıda və 1994-cü 
ilin yanvar ayında Azərbaycanın Qahirədə səfirlikləri 
fəaliyyətə başlayıb. Bu, həm də Azərbaycanın Afrika 
qitəsindəki ilk səfirliyidir.

Misir Azərbaycanla 
Ermənistan arasında olan 
keçmiş münaqişənin həlli 
məsələsində  respublika-
mızın  ərazi bütövlüyünü 
dəstəkləyən dövlətlərdəndir. 
İslam Konfransı Təşkilatı və 
digər beynəlxalq qurumlar-
da da Azərbaycan həmişə 
Misir nümayəndələrinin 
dəstəyini qazanıb. 1994-cü 
ilin sentyabrında Azərbaycan 
Respublikasının Prezi-
denti Heydər Əliyev BMT-
nin Əhali və İnkişaf üzrə 
Beynəlxalq Konfransında 
iştirak etmək üçün Qahirəyə 
işgüzar səfər edib. Səfər 
çərçivəsində  Azərbaycanla 
Misir arasında münasibətlərin 
möhkəmləndirilməsi və 
əməkdaşlığın yeni perspek- 
tivlərinin müəyyənləşdirilməsi 
istiqamətində çox mühüm 
məsələlər müzakirə edilib.

Həmin tərəfdaşlıq 
münasibətlərini Prezident 
İlham Əliyevin 2007-ci ilin 
may ayındakı Qahirə səfəri 
daha da inkişaf etdirib. Səfər 
çərçivəsində iki ölkənin 
ədliyyə nazirlikləri, kənd 
təsərrüfatı nazirlikləri, dövlət 
informasiya agentlikləri,  da-
xili işlər nazirlikləri və bir sıra 
başqa dövlət qurumları ara-
sında müvafiq sənədlər im-
zalanıb.

Dost ölkənin Prezi-
denti, cənab Əbdülfəttah 
Əs-Sisinin yanvarın 28-də 
reallaşdırdığı Bakı səfəri 
də dostluq və tərəfdaşlıq 
münasibətlərimizin daha da 
genişləndirilməsinə zəmin ya-
radıb. Dövlət başçılarının ge-
niş tərkibdə görüşündə qeyd 
edilib ki,  Misir-Azərbaycan 
əlaqələrinin gələcək inkişafı 
ilə bağlı tərəflər arasında  fi-
kir ayrılığı yoxdur. Əksinə, bir 
çox sahələrdə əməkdaşlıq 
üçün çox gözəl imkanlar var. 
Dövlət başçımız əmin oldu-
ğunu bildirib ki, əldə olunmuş 
razılaşmaları biz səfərdən 
sonra icra edəcəyik.

Misir Prezidenti isə deyib 
ki, görüşümüz zamanı bü-
tün sahələrdə özünü büruzə 
verən qarşılıqlı anlayış, istər 
siyasi, istər iqtisadi, istər 
digər sahələrdə əməkdaşlığın 
inkişafı istiqamətində hər 
iki tərəfin siyasi iradəsinin 
mövcudluğu bu əlaqələrin 
tez bir zamanda daha da 
gücləndiriləcəyinə məndə 
əminlik yaradır.

Dövlət başçılarının  
sənədlərin imzalanma-
sı mərasimindən sonra  
mətbuata bəyanatlarla çı-
xış etməsi bir çox xüsusi 
məqamlarla yadda qaldı. 
Azərbaycan Prezidenti bildir-
di  ki, biz bir çox məsələləri 

müzakirə etdik və gələcək 
əməkdaşlıq haqqında va-
hid mövqeyə gəldik – bu 
əməkdaşlıq dərinləşdirilməli 
və genişləndirilməlidir. Bunun 
üçün bütün imkanlar var və 
bugünkü səfər bunu bir daha 
təsdiqlədi.

Dövlət başçımızın 
beynəlxalq təşkilatlarla bağ-
lı səsləndirdiyi fikirlər təkcə 
Bakıda və Qahirədə deyil, 
ümumiyyətlə, dünyanın hər 
yerində maraqla qarşılan-
mışdır. Azərbaycan Prezi-
denti xatırlatdı ki, BMT ilə 
bağlı məsələlər artıq dünya-
da uzun illər müzakirə edilir, 
BMT-dəki islahatlar haqqında 
fikir mübadiləsi aparılır: “Mən 
çıxışlarımın birində bildirmiş-
dim ki, bu islahatlara böyük 
ehtiyac var. Hesab edirəm 
ki, Təhlükəsizlik Şurasının 
tərkibi genişləndirilməlidir. 
Bir daimi yer mütləq İslam 
Əməkdaşlıq Təşkilatının 
üzvünə verilməlidir və İslam 
Əməkdaşlıq Təşkilatı özü 
məsləhətləşmələr əsasında 
bu namizədliyi irəli sürməlidir. 
Digər daimi yer Qoşulma-
ma Hərəkatına verilməlidir 
və Qoşulmama Hərəkatına 
sədrlik edən ölkə bu yerə sa-
hib olmalıdır. Hesab edirəm 
ki, bu, ədalətli olar”. 

Ekspertlərin fikrincə,  
Azərbaycan Prezidentinin bu 
fikirləri alqışlanmalıdır. Çünki 
İkinci Dünya müharibəsindən 
artıq 80 ilə yaxın vaxt ke-
çir, dünya dəyişib və bu 
dəyişikliklər sürətlə davam 

edir. Ona görə, də artıq hamı 
hesab edir ki, bu islahatlar 
daha ədalətli və təhlükəsiz 
dünyanın yaradılmasına 
xidmət göstərəcəkdir.

Cənab Sisinin Bakı səfəri 
zamanı  regional təhlükəsizlik 
məsələləri də  müzakirə edildi 
və eyni zamanda, gələcəkdə 
təhlükəsizlik sahəsində 
əməkdaşlığı dərinləşdirmək 
üçün fikir mübadiləsi aparıldı. 
Tərəflər beynəlxalq terrorçu-
luğa qarşı birgə mübarizəni 
gücləndirmək qərarına 
gəldilər və bildirildi ki, buna 
böyük ehtiyac var. Çünki 
beynəlxalq terrorçuluq bütün 
dünya üçün böyük təhdiddir 
və bu təhlükəyə qarşı an-
caq səylərin birləşdirilməsi 
nəticəsində uğurla mübarizə 
aparmaq mümkün olacaqdır.

Azərbaycan Preziden-
ti qətiyyətlə söylədi ki, bi-
zim Ermənistanla olan 
münaqişəmiz artıq başa çatıb 
və   münaqişə həll olunub:  
“Qarabağ Azərbaycanın ay-
rılmaz hissəsi olaraq qalır və 
əbədi qalacaqdır. Biz işğa-
la artıq son qoyaraq, sülhə 
daha da yaxınlaşmışıq”. 

Prezident Əbdülfəttah Əs-
Sisi də tərəflər arasında danı-
şıqların arzu olunan məcrada 
getdiyini məmnunluqla 
söylədi və əlavə etdi ki, 
istərdim  ölkələrimiz arasın-
da münasibətlərin inkişafı 
ilə bağlı səylərimizi daha da 
gücləndirək: “Ölkələrimiz ara-
sında siyasi dialoqun hər iki 
xalqın mənafeyi naminə da-

vam etdirilməsini istəyirik və 
müxtəlif sahələrdə ikitərəfli 
əməkdaşlığın inkişafın-
da maraqlıyıq. Xalqlarımı-
zın dini, tarixi yaxınlıqlarını 
nəzərə alaraq, iqtisadi, ti-
cari və mədəni sahələrdə 
əlaqələrimizi daha da inkişaf 
etdirmək niyyətindəyik”.

Cənab Sisi xüsusilə vur-
ğuladı ki, biz Azərbaycan ilə 
Ərəb Dövlətləri Liqası arasın-
dakı  əlaqələrin inkişafını da 
dəstəkləyirik və bundan son-
ra da dəstəkləyəcəyik.

Bəli,  Prezident İlham 
Əliyevin siyasi müdrikliyinin 
nəticəsidir ki, Azərbaycanın 
haqq işini dəstəkləyən, bizimlə 
əməkdaşlığı genişləndirməyə 
çalışan ölkələrin sırası daim 
genişlənir.  Artıq təkcə Av-
ropa,  Asiya və ya Amerika 
qitələrində  deyil, Afrikada 
da inanılmış dostlarımız, 
tərəfdaşlarımız vardır. 

Yeri gəlmişkən, 
Azərbaycan Prezidenti Şimali 
Afrikadan gəlmiş möhtərəm 
qonağı qəbul edib yola salan-
dan cəmi bir neçə saat sonra 
Avropaya – bu köhnə qitədəki 
köhnə tərəfdaşlarımızdan 
olan Macarıstana səfər 
etdi. Fikrimizcə, bu rəsmi 
təmasların sıxlaşması təkcə 
Azərbaycanda və ya regionu-
muzda  deyil, ümumiyyətlə, 
dünyada sülh və sabitliyin qo-
runub saxlanılmasına xidmət 
edir. 

İttifaq MİRZƏBƏYLİ,  
“Xalq qəzeti”

Biz bundan sonra da beynəlxalq 
təşkilatlarda birgə fəaliyyət göstərəcəyik, 
bir-birimizi bundan sonra da 
dəstəkləyəcəyik, necə ki, bu günə qədər iş-
tirak etdiyimiz beynəlxalq təşkilatlarda  
– istər BMT olsun, Qoşulmama Hərəkatı 
olsun, İslam Əməkdaşlıq Təşkilatı olsun, 
bu təşkilatlar çərçivəsində qarşılıqlı dəstək 
göstəririk.

İlham ƏLİYEV,  
Azərbaycan Respublikasının Prezidenti

Bakı, 28 yanvar 2023-cü il 

Ölkələrimiz arasında  siyasi di-
aloqun hər iki xalqın mənafeyi 
naminə davam etdirilməsini istəyirik 
və müxtəlif sahələrdə ikitərəfli 
əməkdaşlığın inkişafında maraqlıyıq. 
Xalqlarımızın dini, tarixi yaxınlıqla-
rını nəzərə alaraq, iqtisadi, ticari və 
mədəni sahələrdə əlaqələrimizi daha 
da inkişaf etdirmək niyyətindəyik.

Əbdülfəttah Əs-SİSİ, 
 Misir Ərəb Respublikasının Prezidenti

Bakı, 28 yanvar 2023-cü il 

